
Kullat po ngrihen mé shpejt se rregullat e zjarrit, rreziget pér ndértesat mbi 100 metra

Shkruar nga Versus

ekonomi & MIEDIS



Kaullat 30-40-katéshe po béhen pjesé e peizazhit té Tiranés, por kuadri i sigurisé nga zjarri mbetet i ndértuar kryesisht pér objekte mé té uléta dhe mé té thjeshta. Ekspertét e mbledhur né “Tirana
Fire Safety 2026" kérkuan njé qasje té re pér ndértesat e larta. Rreziqe té reja vijné edhe nga fasadat moderne, baterité, panelet fotovoltaike dhe karikimi i automjeteve elektrike. Pér ndértesat mbi
100 metra, edhe kodet europiane kané kufizime. Pér kété arsye po pérdoren gjithnjé e mé shumé standarde ndérkombétare dhe analiza té bazuara né performance. Ekspertét kérkojné gg siguria té
projektohet qé né koncept. Njé strategji e miré né letér nuk mjafton pa kontroll gjaté ndértimit dhe pérdorimit té objektit. Shqipéria pérballet me nevojén pér njé Kod Zjarri té ri dhe kapacitete mé té
forta pér zbatimin e tij.

Tirana po ndryshon né lartési me njé ritém qé pak vite mé paré do té dukej i pazakonté. Kullat mbi 100 metra tashmé jané té zakonshme, ndérsa projektet e reja po shkojné drejt 150, 200 metrave
dhe mé tej.

Bashkeé me lartésiné po shtohen parkimet me disa kate néntoké, fasadat komplekse, sistemet e ventilimit dhe kontrollit té tymit, panelet fotovoltaike, baterité dhe pikat e karikimit té automjeteve
elektrike, té cilat rrisin premisat pér rénie zjarri dhe véshtirésité pér menaxhimin e tij.

Fakt éshté gé zhvillimi i ndértesave po ecén mé shpejt se modernizimi i rregullave qé duhet t'i béjné ato té sigurta nga zjarri.

Shgipéria ka legjislacion dhe rregulla pér mbrojtjen nga zjarri, por ajo qé ekspertét e mbledhur né konferencén “Tirana Fire Safety 2026", nén kujdesin e Nikolin Risilisé, president i SFPE Albania
(Shogata e Inxhinieréve t Mbrojtjes nga Zjarri), evidentuan si boshllék mungesén e njé Kodi té unifikuar dhe bashkékohor, té pérshtatur pér realitetin e ndértesave té larta dhe komplekse.

Vendi po ndérton sot njé tipologji ndértesash shumé mé té avancuar se ajo pér té cilén jané konceptuar njé pjesé e rregullave ekzistuese.

Z. Risilia e pérmblodhi problemin pikérisht te ky hendek. Ritmi dhe kompleksiteti i zhvillimit urban, sipas tij, po sfidojné kufijté e kuadrit rregullator. Zjarret né pyje po afrohen me zonat urbane,
ndérsa fasadat e reja, panelet diellore né cati dhe automjetet elektrike né parkingjet néntokésore sjellin pyetje sigurie gé nuk ekzistonin kur u hartuan shumé prej rregullave té trashéguara.

“Sot po ndértojmé gytetet ku Shqipéria do té jetojé pér 50 vitet e ardhshme”, ishte njé nga mesazhet kryesore. Problemi nuk éshté vetém qé ndértesat jané mé té larta. Ato jané edhe shumé mé &
ndérlikuara.

Sigurjon Ingolfsson, inxhinier nga Arup, duke trajtuar kalimin e praktikés sé sigurisé nga zjarri “nga herizontalja te vertikalja”, evidentoi se ndértesat tradicionale dhe kullat kérkojné gasje shumé té
ndryshme. Né njé ndértesé té ulét ka mé pak banoré, gjeometria &shté mé e thjeshté, koha e evakuimit &shté mé e shkurtér dhe ndérhyrja e zjarrfikésve mund té béhet nga brenda ose nga jashté.

Ndérsa né njé kullé mbi dhjeté kate, numri i njerézve ritet, evakuimi zgjatet dhe mund té kérkojé dalje me faza, ndérhyrja e zjarrfikésve duhet € zhvendoset kryesisht brenda godinés dhe pérhapja
e zjarrit nga njé kat né tjetrin béhet mé e véshtiré pér t'u kontrolluar. Sipas prezantimit té Ingolfsson, mbi rreth dhjeté kate, modeli tradicional i njé ndértese t€ ulét nuk éshté mé i pérshtatshém.

Kodet kundér zjarrit jané emergjencé pér Shqipériné

Ingolfsson renditi disa nga projektet e ndértesave té larta né Tirané, ndér to “Downtown One”, me 150 metra dhe 40 kate, “Tirana Boulevard”, me 95 metra, “Mount Tirana”, me lartési té
parashikuar 210 metra, “Lepidoptera Tower”, rreth 140 metra, dhe “Albania Ring Rock”, 114 metra, me 30 kate mbi toké dhe gjashté nivele néntokeé.

Mirépo, rregullat aktuale, t& dizenjuara pér pallate shumé té uléta, nuk mjaftojné pér njé kullé 30-40-katéshe. Njé nga debatet kryesore té konferencés lidhej me dallimin mes rregullave preskriptive
dhe projektimit t& bazuar né performancé.

Pér shembull, pér ndértesa standarde, kodet dhe rregullat pérmes kérkesave té paracaktuara, me njé gjerési minimale shkalle, njé numér té caktuar daljesh, njé distancé té pércaktuar evakuimi, njé
lloj materiali apo njé nivel té caktuar rezistence ndaj zjarrit, mund té funksionojné miré.

Por pér njé kullé 30 apo 40-katéshe, me pérdorime té pérziera, atriume, fasada té ventiluara, parkime & médha néntokésore, ashensoré evakuimi dhe sisteme té presurizimit té shkalléve, situata
béhet shumé mé komplekse. Kétu, sipas ekspertéve, rregulli nuk mund té jeté pérgjigjja e vetme.

Piergiacomo Cancelliere, nga Shérbimi Kombétar Italian i Zjarrfikésve, tregoi se Italia &shté pérballur me té njéjtén dilemé. Pér dekada, sistemi italian mbéshtetej kryesisht te rregulla té detajuara
preskriptive, t& hartuara pér kategori té ndryshme ndértesash dhe aktivitetesh.

Nga viti 2007 filluan té lejoheshin né ményré € kufizuar qasje té bazuara né performancé, ndérsa ndryshimi kryesor erdhi me Kodin Italian té Zjarrit té vitit 2015.
Kodi bashkoi né njé sistem té vetém vlerésimin e rrezikut, objektivat e sigurisé, nivelet e performancés, zgjidhjet standarde dhe zgjidhjet alternative inxhinierike.

Andrea Bartolini, drejtor i IM.TECH, e shpjegoi kété qasje né ményré mé praktike. Sipas tij, inxhinieria e sigurisé nga zjarri pérdor shkencén, analizén dhe njohurité teknike pér t& pércaktuar
nivelin e duhur té sigurisé sé njé ndértese.

Procesi pérfshin identifikimin e skenaréve té mundshém té zjarrit, pércaktimin e kritereve té performancés, shqyrtimin e alternativave dhe analizimin e tyre. N& kété sistem, pyetja nuk éshté vetém
nése projektuesi ka respektuar njé rregull té shkruar, por nése mund té demonstrojé se zgjidhja konkrete arrin nivelin e kérkuar té sigurisé.

Ky éshté edhe thelbi i argumentit té inxhinier Risilisé, i cili tha se pér njé ndértesé & zakonshme mund té jeté e mjaftueshme qé projekruesi té ndjeké njé listé kérkesash, por pér njé kullg,
pérgjegjésia duhet té kalojé gjithnjé e mé shumé te demonstrimi inxhinierik i sigurisé.

Sipas tij, kjo kérkon mé shumé kontroll profesional. Fleksibiliteti nuk do té thoté shmangie nga rregullat, por analiza & dokumentuara, pérgjegjési té qarta dhe aftési pér té provuar se zgjidhja
funksionon.

Edhe kodet europiane kané kufizime pér kullat mbi 100 metra

Problemi me ndértesat shumé té larta nuk éshté vetém shqiptar. Edhe shumé prej kodeve kombétare europiane té sigurisé nga zjarri nuk jané zhvilluar duke pasur si realitet té zakonshém kullat mbi
100 metra.

Sigurjon Ingolfsson evidentoi se edhe pérkufizimi se kur njé ndértesé konsiderohet e larté ndryshon ndjeshém nga njé vend né tjetrin. Pragu éshté 18 metra né Mbretériné e Bashkuar, 22 metra né



Gjermani, 25 metra né Belgjiké dhe 23 metra né SHBA.

Pavarésisht ndryshimit té pragjeve, parimi mbetet i njéjté: sa mé shumé rritet lartésia, aq mé kompleks béhen evakuimi, ndérhyrja e zjarrfikésve dhe kontrolli i zjarrit. Céshtja béhet edhe mé e
ndérlikuar kur ndértesat kalojné 100 metra.

Sipas Ingolfsson, disa vende, pérfshiré disa shtete nordike, nuk kané kode preskriptive gé¢ mbulojné ndértesat mbi kufij té caktuar lartésie. Kodet kombétare europiane jané né pérgjithési mé pak té
orientuara drejt ndértesave mbi 100 metra sesa kodet e Amerikés sé Veriut, veganérisht t&8 SHBA-sé, dhe ato té Azisé.

Pér kété arsye, Ingolfsson shpjegoi se Arupi éshté orientuar te NFPA 5000 si njé nga standardet bazé pér projektimin e ndértesave té késaj kategorie. Né pérmbledhjen e prezantimit, ai thekson se
kodet europiane rrallé adresojné ndértesat mbi 100 metra dhe se, pér ndértesat shumé té larta, NFPA 5000 dhe NFPA 101 pérdoren si standarde bazé.

Kjo 8shté e réndésishme pér debatin né Shqipéri, sepse zgjidhja nuk mund t€ jeté thjesht pérkthimi mekanik i njé rregulloreje europiane. Kété kod e ka krijuar Shoqata Kombétare e Mbroijtjes nga
Zjarri (NFPA — National Fire Protection Association), e themeluar né SHBA gé né vitin 1896.

Kodi konkret NFPA 5000 u hartua dhe u publikua pér heré té paré né vitin 2002 dhe parashikon njé integrim shumé mé té thellé t& kritereve specifike t& mbrojtjes nga zjarri.

Tirana po hyn tashmé né kategoriné e lartésive ku edhe vendet me sisteme rregullatore shumé mé té konsoliduara pérdorin kombinime standardesh, analiza inxhinierike dhe projektim té bazuar né
performancé.

Kodi shqiptar, pér kété arsye, duhet té pércakrojé jo vetém rregullat standarde, por edhe se kur njé ndértesé kalon né njé kategori ku kérkohen analiza té posagme, cilat standarde ndérkombétare
mund té pérdoren dhe si do té kontrollohen zgjidhjet alternative.

Pér njé kullé, siguria duhet té nisé qé né koncept

Njé tjetér piké qé Ingolfsson e vuri né gendér té prezantimit ishte momenti kur duhet té fillojé projektimi i sigurisé nga zjarri. Sipas tij, strategjia nuk mund t& jeté njé dokument qé i shtohet
ndértesés pasi arkitektura éshté pérfunduar.

Pér ndértesat e larta, vendime qé ndikojné drejtpérdrejt te siguria duhet t& merren qé né koncept.

Pér ta ilustruar kété, Ingolfsson solli njé rast studimor pér njé kullé rreth 100 metra té larté né Tirané, me pérdorim té pérzier. Ndértesa kishte dy deri né tre nivele parkimi néntoké, dy bérthama
shkallésh, secila me holl t& posagém pér zjarrfikésit, si dhe ashensoré pér pasagjeré dhe evakuim.

Si bazé projektimi u pérdorén NFPA 5000 Building Construction and Safety Code dhe NFPA 101 Life Safety Code, né versionet e vitit 2024,

Q& né fazén kur pércaktohet forma e ndértesés duhet té vendosen numri, madhésia dhe pozicioni i rrugéve té daljes. Sipas Ingolfsson, kullat e holla dhe sipérfaget e kufizuara té kateve krijojné sfida
shtesé.

Né koncept duhet té pércaktohen gjithashtu bérthamat e shkalléve, dimensionimi i tyre, pajisjet pér zjarrfikésit, rezistenca strukturore ndaj zjarrit dhe strategjia e evakuimit. Rasti studimor
parashikonte dy bérthama, evakuim me faza, zona strehimi, sprinkleré dhe ventilim mekanik.

Kéto jané elemente qé nuk mund t'i shtohen lehtésisht njé kulle pasi struktura éshté ngritur.

Né pérmbledhjen e prezantimit, Ingolfsson e vendosi kété mes mesazheve kryesore: numri dhe pozicioni i bérthamave, dimensionet e shkalléve, zonat e strehimit dhe aksesi i zjarrfikésve duhet té
pércaktohen gé né fazén e konceptit, pasi ndryshimet e mévonshme jané té kushtueshme.

Né Tirané, parcelat e ngushta pengojné ndérhyrjen pér fikjen e zjarrit

Lartésia nuk &shté e vetmja vegori q¢ e bén projektimin e kullave né Tirané mé kompleks. Shumé prej tyre ndértohen né zona me dendési té larté, ku ndértesat jané afér njéra-tjetrés dhe hapésira pér
automjetet e emergjencés éshté e kufizuar.

Sigurjon Ingolfsson evidentoi se né fazén e projektimit duhet té kontrollohen distancat e evakuimit, daljet né dispozicion, materialet e fasadés, kompartimentimi, mundésia e pérhapjes sé zjarrit
jashté ndértesés dhe distanca nga objektet fginje.

Por né prezantim ai vecoi edhe njé problem specifik pér Shqipériné: parcelat jané shpesh té ngjeshura dhe ofrojné hapésiré t& kufizuar pér afrimin e mjeteve zjarrfikése.

Né njé shembull tjetér pér njé kullé rezidenciale 120 metra, me hapésira tregtare né bazament dhe disa kate parkimi néntoké né Tirang, Ingolfsson evidentoi véshtirésiné e vendosjes sé bérthamave
té shkalléve dhe t€ aksesit té mjeteve zjarrfikése.

NE material ngrihet edhe pyetja se sa té pajisura jané strukturat shqiptare @ zjarrfikésve pér ndérhyrjen né ndérresa té larta.

Pér objekte t tilla, sipas prezantimit, shuarja e zjarrit duhet té béhet nga brenda ndértesés. Kjo ndryshon filozofiné e projektimit. Ndértesa duhet t'u krijojé zjarrfikésve njé rrugé té mbrojtur pér t'u
ngjitur, infrastrukturén e nevojshme pér ndérhyrje dhe kushte qé zjarri t& mbahet nén kontroll pér kohén e nevojshme.

Né ndértesat e larta, njé nga rreziget kryesore nuk éshté vetém flaka, por tymi
Bryan Klein, Senior Support Engineer né Thunderhead Engineering dhe themelues i Apex Erudition, tregoi se ndértesat moderne kané sisteme qé ndérveprojné me njéra-tjetrén né meényré shume
mé komplekse se né ndértesat tradicionale. Dyert hapen gjaté evakuimit, kanalet e ventilimit ndryshojné regjimin e punés, boshtet e shkalléve dhe ashensoréve lidhin dhjetéra kate dhe diferencat e

temperaturés ndryshojné presionin e ajrit brenda ndértesés.

Njé projekt i gabuar i kontrollit t& tymit mund t'i béjé té papérdorshme pikérisht rrugét e evakuimit q& né letér jané parashikuar pér té shpétuar njerézit. Pér kété arsye pérdoren gjithnjé e mé shumé
modele kompjuterike qé simulojné lévizjen e ajrit, tymit dhe nxehtésisé.

Por edhe kétu nuk ka njé pérgjigje automatike. Klein nénvizoi se modele té ndryshme kané avantazhe dhe kufizime té ndryshme dhe se rezultatet duhet té verifikohen e t& mbéshteten me prova. Njé
maodel qé funksionon pér presurizimin e njé shkalle nuk éshté automatikisht i vlefshém pér nxjerrjen e tymit nga njé atrium.

Kjo e rrit kérkesén jo vetém pér kode té reja, por edhe pér profesionisté qé jané né gjendije t'i pérdorin kéto metoda dhe pér institucione q¢ mund t'i kontrollojné ato.
Fasadat moderne po rrisin rreziget

Angelos Zografos, Technical Sales Engineer né Elval Colour, argumentoi se gabimi mé i zakonshém &shté t€ shihet vetém materiali qé duket nga jashté fasadés. NE realitet, fasada éshté njé sistem i
pérbéré nga veshja e jashtme, izolimi termik, nénstruktura, hapésira e ajrit, barrierat kundér zjarrit, elementet e fiksimit dhe detajet pérreth dritareve.

Sjellja e saj ndaj zjarrit varet nga ményra se si té gjitha kéto elemente funksionojné sé bashku. Né prezantim u soll shembulli i njé ndértese 32-katéshe dhe 106 metra té larté. Veshja e jashtme prej
alumini ishte jo e djegshme, por izolimi prej poliuretani ishte i djegshém.

Kombinimi i materialeve me projektimin e pamjaftueshém ¢oi né déshtimin e sistemit.

Pra, njé certifikaté e miré pér njé material té vetém nuk garanton automatikisht qé fasada e ploté do t& sillet miré né zjarr. Zografos solli edhe prova né shkallé t& madhe ku ndryshimi i vetém njé
elementi, pér shembull izolimit, ndryshonte ndjeshém rezultatin e testit.

NE raste té tjera, edhe njé veshje me klasifikim shumé & miré nuk ishte e mjaftueshme qg i gjithé sistemi té kalonte provén.

Sigurjon Ingolfsson e pérfshiu gjithashtu fasadén mes rrezigeve té reja me té cilat pérballen ndértesar e larta. Fasadat e projektuara posacérisht, sé bashku me karikimin e automjeteve elekrrike,
baterité, gjeometrité komplekse dhe ndérveprimin mes sistemeve, jané fusha ku teknologjia po ecén mé shpejt se udhézimet preskriptive.

Automjetet elektrike dhe parkimet néntokésore sjellin rreziqe té reja

Ndértesat e reja po ndryshojné edhe nga ményra si pérdoren. Karikimi i automjeteve elektrike, baterité, panelet fotovoltaike dhe sistemet e reja energjetike jané ndér rreziqet qé ekspertét renditén si
sfida né rritje.
Sigurjon Ingolfsson renditi karikimin e automjeteve elektrike, instalimet e baterive, zjarret pyjore, fasadat e personalizuara, gjeometrité e ndérlikuara dhe ndérveprimin e sistemeve mes tendencave

té reja qé po e ndryshojné strategjiné e sigurisé sé ndértesave té larta.

Cancelliere dha t€ njéjtin argument nga pérvoja italiane. Tranzicioni energjetik po sjell fotovoltaiké, lévizshméri elektrike, bateri, materiale té reja izolimi dhe sisteme ndértimore mé komplekse.
Kéto teknologji nuk duhet té ndalohen pér shkak té rrezikut nga zjarri, por rreziku duhet té futet brenda projektimit. Kjo éshté vecanérisht e réndésishme pér kullat e Tiranés, ku parkimet shpesh
vendosen né disa kate nén toké.

NE rastin studimor pér Tiranén, Ingollson pérfshiu né ményré specifike projektimin e kontrollit té tymit dhe strategjiné e ventilimit té parkimit néntokésor. Né kéto hapésira, tymi nuk mund té
largohet natyrshém si né njé ambient té hapur.



Projektimi duhet té marré parasysh ventilimin, largimin e tymit, kompartimentimin, aksesin e zjarrfikésve dhe rrugét e sigurta té daljes.
Zjarri i pyjeve po afrohet me zonat e banuara

Njé tjetér ndryshim éshté se siguria nga zjarri nuk mund t€ trajtohet mé vetém brenda kutijve té ndértesés. Nikolaos Kalogeropoulos trajtoi né konferencé marrédhénien mes zgjerimit urban dhe
zZjarreve pyjore.

Né modelimin e zjarrit merren né konsideraté topografia, era, karakteristikat e bimésisé dhe té kurorés sé peméve, pér té llogaritur shpejtésiné e pérhapjes, gjatésiné e flakés dhe intensitetin e zjarrit.
Por ajo gé ka réndési pér urbanistikén &shté koha qé i mbetet njé komuniteti pér t'u larguar.

Kalogeropoulos prezantoi konceptin e kufijve té evakuimit, ose “trigger boundaries”. Kur njé zjarr nis té afrohet me njé zoné té banuar, ekziston njé pike pas sé cilés koha e mbetur mund té mos jeté
mé e mjaftueshme pér njé largim té sigurt. Kjo do t thoté se numri i rrugéve té daljes, kapaciteti i tyre dhe ményra si ndértohet njé zoné e re jané pjesé e sigurisé nga zjarri po aq sa materialet e
ndértesés.

NE materialet e konferencés, pér zonat e ekspozuara ndaj zjarreve rekomandohen dy rrugé daljeje pér ¢do vendbanim, hapésira ku mjetet zjarrfikése mund té kthehen dhe kalojné, rezervuarg statiké
uji dhe zona sigurie té identifikuara qarté. Dalja nga deti nuk konsiderohet si rrugé parésore evakuimi.

Veté modelimi ka pasiguri. Kalogeropoulos tregoi se modele té ndryshme mund té parashikojné ndryshe pérhapjen e té njéjtit zjarr dhe, pér rrjedhojé, edhe nivelin e rrezikut pér komunitetin. Pér
kété arsye rekomandohet pérdorimi i disa modeleve né analizén e rrezikut, jo mbéshtetja vetém te njéri.

Né kushtet e Shqipérisé, ku zgjerimi rezidencial dhe turistik po shtrihet gjithnjé e mé shumé drejt zonave natyrore, kufiri mes zjarrit pyjor dhe zjarrit urban po béhet mé pak i garté.
Kodi duhet té vijé para tragjedisé, jo pas saj

NE& kété piké ndérthuren pothuajse té gjitha ndérhyrjet e ekspertéve. Joshua Reichert, Chiet Engineer i SFPE, e formuloi ¢éshtjen si zgjedhje mes njé sistemi proaktiv dhe njé sistemi reaktiv. Njé
sistem proaktiv, sipas tij, duhet té keté gjashté elemente: té hartojé ose adoptojé njé Kod

ligjvénésve dhe shérbimit zjarrfikeés, si dhe ta pérditésojé vazhdimisht kodin.
Mesazhi i tij ishte se Kodi nuk duhet té shkruhet pasi njé tragjedi té keté treguar se ¢faré nuk funksionoi.

N& materialin e tij, Reichert sjell njé dallim té réndésishém. Njé gjé tjetér &shté té kesh njé kod té shkruar dhe té ligjéruar dhe krejt tjetér gjé q& ai té zbatohet né ményré té njéjté né cdo bashki, té
keté inspektoré té trajnuar dhe kapacitete reale kontrolli.

Té njéjtén ¢éshtje, nga kéndvéshtrimi i projektimit dhe ndértimit, e ngriti edhe Sigurjon Ingolfsson. Njé strategji e miré kundér zjarrit mund & humbasé gjaté kalimit nga projektd né kantier.
Strategjia duhet té koordinohet me sistemet mekanike, elektrike dhe hidraulike, sprinklerét, kontrollin e tymit, detektimin, alarmimin dhe hidrantét.

NEé prezantimin e tij theksohet se pikérisht né kalimin e projektit te kontraktori jané evidentuar probleme né té kaluarén.

N&é pérmbledhjen e prezantimit, Ingolfsson thekson se strategjia e zjarrit éshté aq e miré sa zbatimi i saj: nevojiten koordinim me sistemet teknike, njé kalim i qarté i informacionit te kontraktori,
monitorim gjaté ndértimit dhe kontroll gjaté dorézimit té objektit.

Té njéjtén logjiké ndjek edhe sistemi italian qé prezantoi Cancelliere. Siguria nuk mbyllet né momentin kur jepet leja e ndértimit. Pér aktivitetet mé komplekse, projekti kontrollohet pérpara
zhatimit, ndérsa gjaté pérdorimit té ndértesés, ndryshimet qé ndikojné te rreziku nga zjarri kérkojné rishikim té dokumentacionit ose vlerésim té ri.

Pér Shqipériné, Reichert propozoi si hap konkret ngritjen e njé komiteti té pérbashkét teknik ose nisjen e njé projekti pilot pér adoptimin e Kodit té Zjarrit, ku inxhinierét té kontribuojné né analizén

teknike dhe vlerésimin e rrezikur, arkitektét ta integrojné siguring qé né fazén e projektimit dhe ligjvénésit té krijojné bazén ligjore, financimin e zbatimit dhe afatet pér ndértesar ekzistese.

